
AULAPKAIYINI NAITTUQ

Huratjat amihuuningit pipkaitjutauyuq akhuurutauyumik inuknut Nunavunmiutanut piplugu pitquhingit, 
inuuqatigiikniq maniliurniqmullu. Inuinait atayuqatigiingninnga maniqqamut pipkaihimayuq 
angunahuariamikni huratjanik nakuuyumik nirigiamikni unalu qangaraaluknitanik unipkaat tuniyaat 
atayuutigiingninga inuinnait huratjatlu uumayut allatqiinguyut. Ihuatqiaq naunaitkutit avatilirinirmut 
atuqtauninnga munarinirmut nunngulaittumik huratjat amihuuningit. 

Ilauhimayumut munarinikhaatigut ihumaliurniqmut, maniqqami atuqtauninnga ihumaliurniq 
ihivriuqtaaqtaa nakuutqiamik atuqtakhamik aturiami ikiklivallaaqnaittumik huratjat avatilirinit 
munariplugillu hulilukaarniit nungulaittaamikmut piliurniq. Maliktakhat piliurhimayut maniqqami 
atuqtakhangit ihumaliurniq tikkuaqtauhimayunut maniqqat hulilukaarnirmullu atuqtaulluaqhimayut 
ikayuutautigiami munaqtiuyunit angiqtauhimayullu laisiliurnikkut naunaitkutaliurnikkullu. Tamna 
Nunavut Parnainirmut Katimayiingit aullaqtilihaaliq maniqqami atuqtakhangit ihumaliurniqmik taimaa 
naunairiami nunngulaittaaminik pivallianinng- anunap, imap huratjatlu,tariunganilu Nunavutim. 
Tamna hivulliqpaanga atugakhaillu uuma ihivriuqtauniup naunairiami huratjat uumayut allatqiinguyut 
akhuurutauyut avatilirinirmut, inuknut, ilihainirmut maniliurnirmullu pipkaitjutauyut, ihivriurlugit tatja 
qanuritaakhaa, avatilirinit ihariaginingit, uuktuutigiyauyangillu, tatjalu uqariiqhimayut kiutjutigiyauyut 
tahapkununnga uuktuutigiyauyanginnut. 

Naittuq naunaitkutaq uumayut allatqiinguyunik piliurhimayuq ihumagilluaqtauyut uumayut 
allatqiinguyunut akhuurutauyut Inuinait inuugiamikni atuqtait, maniliurahuknirmu angunahuaqlu unalu 
angunahuaqniaruknaqmullu, uumayut allatqiinguyut akhuurutauyut angunahuarnirmut, 
hukhaunngiqtainnaittumik naunaittumik uumayut allatqiinguyut, unalu uumayut allatqiinguyut 
nakuutqianik piqaqtunik (ukuat uuktuutigilugit; ihumaalutiqalluaqtut, ikiklivallialiqtut, aalatqiingittut, 
hiquraqtakhaunngitutluuniit unaluuniit nakuutqianik pitjutigilluaqtauyut) nunavunmi, kaanatami 
tamainni nunaryuaptikni itjutinginnik. Tamna naunaitkutaq akhuurutatuqiyauyuq uumayut 
allatqiinguyut naunaiqtaik 76nguyut uumayut maamaktipaktuit, iqaluit, qitiqanngittut unalu tingmiat 
atuqtut nunamik imarmiklu avatilirinit Nunavunmi. Tamainnut tikkuaqtauhimayut uumayut 
allatqiinguyut, naunaitkutat nutaani qanuritaangit, tuniyauniq, avatiliriniqmut, akhuuqtaulluaqhimayuq 
avatilirinit ihariagiyauyut, amihuuningit qanuritaakhaangit nutqannganngitut, ihumaalutigiyauningit 
akhuurutauningillu, ihumaliurningillu maniqqamut atuqtauninga ihumaliurniq qanuqtut katitirihimayut 
ihivriuqhimayullu. Ilagiutilunilu umunga iluittumut unipkaaliurniq ihivriuqniqmut, tamaita piinarialgit 
inikhamut naunaitkutingit huratjanut avatilirinit ilumuurutingit katitirihimayut tamainnut ihumagiyauyut 
uumayut allatqiinguyut atuqtauyukhat ilitarininnganut akhuurutauyunutluuniit avatilirinit tamainnut 
uumayut allatqiinguyut unaluuniit uumayut allatqiinguyut katimayut. Ilihimaninngit iniqarningit 
ilitariyauyut talvuuna naunaitkutingit iliuraqhimaittut nutaangunngittutluuniit pigiami ihuaqtumik 
ihivriuriami avatilirinit aturningit ilumuurutingilluuniit, pihimmaarhimayut hivunirmiluuniit ihivriuqniit 
ilitariyauhimanngittut.

Tamna ihivriuqninga akhuurutauyunut avatilirinit ihumagiyakhaunngittut inirhimayumik, kihimi 
naunairhimalugu piinarialaqiunik naunaitkutinik. Pipkaitjutauyuq iluittumik naittumik naunaitkutimik 
tatja piinarialaqittaaqtumik. Akhuurutauyut qayanngnaqtulluuniit avatilirinit imarmut nunamulluuniit 
huratjat ilauttaaqtuq allatqiinik avatiliriniinnik qanuraaluklu ihumagiyanginnik. Akhuurutauyut huratjat 

avatilirinit Nunavunmi ilauttaaqtuq katihimayunik, nirininngit, maamaktittiniq, nurranigvingit, ikauvingit 
nurraliurvikmiknut hitiqarvingillu. 

Akhuurutauyut avatilirinit imarmiutanut huratjat maamaktitpaktuit (Piksami 1-1) ilauqaqturlu humi 
ilihimayunik huratjat anniviit munariningillu, ukuallu; hitiqarvingit (nanuit) nannut marraitlu nayugangit 
(nattiq ugyuitlu nattit). Ilitariyauyut katihimayunik unalu amigaitilaanganik naunairhimayuq, kihimi 
qaliriikhimagumik ukunani uumayut allatqiinguyut katimayunut. Nayugangit ilitariyaulihaat 
akhuurutauyumik avatilirinit imarmiutanut huratjat ukunatut Huratjariyangit Ihumagilluaqtauhimayut 
(WASI; nanuit), ihuatqiyaugilluariya avatilirinit (arviit) unalu Imarmiutat Angunahuaqtailivallaqtauyut 
Niginganiqmi (qablunaatitut atilik Isabella Bay) ilitariyauyut. 

Piqalluanngittuq piinarialaqiumik naunaitkutimik tikkuaqtaulluaqtuni nunat Nunavunmi 
ihumagiyauniaqtut akhuurutauyut avatilirinit tariuqmiutat imarmiutatlu iqaluit. Tamna naittuq 
nampanga pipkaitjutauyuq ilihimayauyunik iqalukpiknut amigaininngit (Piksami 1-2).

Akhuurutauyut avatilirinit nunamiutanut huratjat tingmiatlu ilauqaqtuq Huratjariyangit 
Ihumagilluaqtauhimayut, Uminngmanik munariningit (Piksami 1-3), Akhuurutauyut Tingmialiqiniq 
unalu akhuurutauyullu ikauvaktut nurraliurvingit (Piksami 1-4). Allatlu akhuurutauyut avatilirinit 
angunahuaqtailiiqarniaqtut iluani IBP-mi unalu Pulaarviit unalu Kaanatami Ingilraat initurliit 
Nunavunmi (Piksami 1-5).

Ihivriuqniq Ukiuqtaqtumiutat Huratjat amihuuningit ittaaqtut maniliqinirmik naunairhimayumik 
aulapkaininnganikluuniit akhuurutiqarluni piqaqturlu naunaipkaiqalluarhimaitunik naunaitkutinik 
piinarialaqittaaqtunik Nunavunmut huratjaut uumayut allatqiinguyut. Amigaitqiyauyuq ihivriuqninga 
ihivriuqtauyuq huratjanut uumayut allatqiinguyut Nunavunmi atahimayuq amigairninnganut 
piqarninnganiklu qanuritaakhaanganik piyut akhuurutauyunut huratjat uumayuutingit uumayut 
allatqiinguyut. Naunaitkutit uumayunut allatqiinguyut ikitqiyauyunut inuqarniq maniliurnikkulluuniit 
akhuurutauninnga piinarialaqihimanngitmat. Tamna pilluaqhimaninnga naunaitkutanut Nunavunmi 
huratjanut pipkaiyut tunngavinga kitunut qakugu ihivriuqniqmik ihariagiyauyut hivulliutigiyauyukhallu 
ihumagiyauyukhaq piyukhaqlu. Atuqtauyuq amigaittuni pitjutigiyanginni, ilitariyauninnga 
akhuurutauyunut avatilirinit piliuqtaulimaittuq tamna naunaitkutaq piinarialaqiumi, pipkaitjutauyuq 
angikliyuumiutiqaqhuni naunaittiaqhimayumut ihumaliurniqmik ukununnga Nunavunmi maniqqangit 
imangillu.

